
     Врз основа на член 36 став 1 точка 15 од Законот за Локална  Самоуправа          (“Сл. Весник на РМ” бр.5/2002) член 132 став 1 од Статутот на Општина Кавадарци (“Сл.. Гласник  на општина Кавадарци” бр.8/2005,14/10,24/10,38/19,64/20), 
Советот на Општина Кавадарци на 50-тата седница одржана на  ден 16.12.2020 година, донесе

П  Р  О  Г  Р  А  М  А
за Локален економски развој на Општина Кавадарци за 2021 година 

ВОВЕД

Oпштините со Законот за локална самоуправа од 2002 година, имаат надлежност и  улога да го водат и спроведуваат планирањето на локалниот економски развој, покрај приватниот сектор како главен двигател на локалниот економски развој.

Програмата за локален економски развој претставува дефиниран збир на проекти кои се планира да се реализираат во текот на 2021 година, и кон кои воглавно ќе бидат насочени активностите на Секторот за Развој. Реализацијата на оваа Програма ќе обезбеди континуиран одржлив развој на општината кој треба да го подобри нивото на животниот стандард на жителите на општина Кавадарци.

Програмата за развој воглавно е ориентирана кон зголемување на буџетските приходи  од донации, од домашни и меѓународни агенции и фондации, како и кон ефикасно искористување на претпристапните фондови од ИПА  Програмата и очекуваните кохезиони фондови.

Програмата  и програмските активности се усогласени со Националната стратегија за одржлив развој 2009-2030, Националната стратегија за интеграција на Р.М во Европската Унија, Стратешкиот документ за помош на земјата од ЕУ за периодот 2014-2020, Националната Стратегија за земјоделство и рурален Развој за 2014-2020, Програма за развој на Вардарскиот плански регион, Национална стратегија за намалување на сиромаштијата и социјалната исклученост на Р.Македонија за периодот 2010 – 2020, како и со Милениумските цели согласно последниот извештај за релизацијата, Милениумските цели на Р. Македонија од  2010 година, Агенда 21 и последните промени од РИО+20.
Цели на програмата:

· Подобрување на животниот стандарт на граѓаните на општина Кавадарци,
· Континуиран развој на капацитетите на општината за привлекување на инвестиции, зголемување на вработувањата преку развој и реализација на проекти, и промоција на општината,
· Диманичен локален економски развој преку континурано зајакнување на  капацитетите  за привлекување инвестиции и овозможување на добра бизнис клима за развој на јавните приватни партнерства,
· Зајакнување на капацитетите за бизнис и туристичка промоција на општината  на домашен и меѓународен план,
· Спроведување на стандарди за квалитет во општината, сертифицирање и подобрување на услугите,

· Воведување на иновативни услуги.

· Подобрување на инфраструктурата како предуслов за Локален економски развој и подобар животен стандарт.

· Поддршка во процесот на заздравување на локалната екопномија од Ковид 19
НОСИТЕЛИ НА ПРОГРАМСКИТЕ АКТИВНОСТИ

Носител на Програмата за Развој е Секторот за Локален економски развој на општина Кавадарци кој во соработка и координација со Градоначалникот ја изготви оваа Програма и истиот ќе биде одговорен за реализација на програмските активности. Секторот за Локален Економски Развој е кадровски екипиран со високо стручен кадар, одговорни за спроведување на програмските активности.
ФИНАНСИРАЊЕ  НА ПРОГРАМАТА
Програма ке се реализира од следниве извори на Финансирање:

· Буџет на Општина Кавадарци,

· Буџетот на Р. Македонија, 

· Меѓународни донатори присутни во Република Македонија,

· Фондови достапни по Програми на Европска Унија, 

· Донации од приватниот Сектор 

Програмата  е концепирана во следниве поглавја:
1. Локален развој

2. Регионален развој
3. Рурален развој

4. Туризам
5. Екологија- Енергетска ефикасност 
6. Развој на информатичка технолигија

7. Образовние и Социјала
8. Извори на финансирање 

ЕКОНОМСКИ РАЗВОЈ
1. ЛОКАЛЕН РАЗВОЈ / Регионален развој
Проект ЕУ за општините 2020 Подобрување на локалните општински услуги преку иновативни концепти
· Проектот,, Проект ЕУ за општините 2020”, кој што е финансиран од Европската унија, ќе  се спроведува во период 2020-2024 во соработка со канцеларијата на Европската унија во Македонија. Грант средствата кои што ќе бидат достапни за општините се во висина од 6 милиони евра, од кои 1,2 милиони за техничка помош, додека останаите 5 милиона се грант средства.  Целите на оваа Програма се насочени кон зајкнување на капацитетите на општините со цел да овозможат поголем опсег на локални задачи. Приоритетите на овој повик се следните: 
· Иновативни општински услуги
· Социјални општински услуги
· Подобрување на капацитетот за управување со локални кризи
· Економско опоравување после пандемијата од Ковид 19
· Проекти кои се однесуваат на подобрувањето на животната средина
Општина Кавадарци  ќе аплицира во рамките на овој проект во делот на подобрувањето на животната ссредина и ќе го искористи максималниот износ на грант средства. Потребно е да се предвидат сопствени средства во износ до 15% од вкупниот буџет на проектот.
Прекугранична соработка
Општина Кавадарци во текот на 2020 година аплицираше со два проекта по повикот од ИПА Програмата за прекугранична соработка со Грција. 

· Проектот, Алтернативни правци и тематски искуства,,  -АЛТЕ.ПАТЕКИ  (,,Alternative Thematic Experience Routes-Alte Routes,,) Оска 1,Мерка 1.3-Подобрување на атрактивноста и промоција на туризмот во пограничната област за зајакнување на вработувањето во туризмот. Проектот е аплициран во партнерство со општина Едеса- Р.Грција. Заедничко претпријатие за услуги на општина Неаполис-Сикиес и општина Охрид.

Проектот има за цел поддршка на прекуграничната соработка, која што треба да ја промовира важноста од алтернативните и интерактивните 4 временски сезони и 4 нови елементи кој што ќе ја збогатат турустичката понуда, како и развој на прекугранична култура и природни туристички искуства поврзани со алтернативното тематско искуство кое што ќе привлекува туристи од целиот свет. Со проектот е предвидено изработка на три јазичен водич за прекуграничниот регион, односно за развој на туризмот, новите туристички понуди, мобилна апликација за промоција на резултатите од прекугранината соработка,  краток интерактивен филм за  душата на балканите. За Кавадарци е предвидено да се набави и постави детска жичара во околината на Михајлово со цел развој на спортот за деца. Проектот ќе се финансира со средства од  Европската Унија во висина од 85% од вкупната вредност на проектот а 15% од вкупната вредност на проектот ќе биде финансиран од Републичкиот Буџет односно од Министерството за Локална самоуправа. Вкупниот износ на средства за општина Кавадарци е 195.000 евра, а општината во буџетот за 2021 година е потребно да предвиди финансиски средства во висина од 29 250 евра, кои после одобрувањето на финансискиот извештај ќе бидат рефундирани од страна на Министерството за Локална самоуправа.
Проектот ,, Флора и Фауна Еколошко искуство,,  -Wild.Natu  (,,Flora & Fauna  Environmental Experiences-Wild.Natu,,)Оска 1,Мерка 1.3-Подобрување на атрактивноста и промоција на туризмот во пограничната област за зајакнување на вработувањето во туризмот, е аплициран во партнерство со општина Могила како водечки партнер,  Општинско претпријатие од Едеса и Управувачко тело на Ворас-Вермион-Паико. Проектот ќе се финансира со средства од  Европската Унија во висина од 85% од вкупната вредност на проектот, а 15% од вкупната вредност на проектот или 22 500 евра, ќе бидат финансирани од Републичкиот Буџет односно од Министерството за Локална самоуправа,  за што општината во буџетот за 2021 година е потребно да предвиди финансиски средства во висина од 22 500 евра, кои после одобрувањето на финансискиот извештај ќе бидат рефундирани од страна на Министерството за Локална самоуправа.
Грант за социјална вклученост
Општина Кавадарци во периодот 2020-2021 година го реализира проектот-грант за социјална вклученост кој што има за цел да ја подобри инфраструктурата во посиромашните, маргинализирани населби во рамките на општинските надлежности. 

 Во 2020 година се извршија следниве градежни работи коишто се дел од проектната документација:

- асфалтирање на Клинска- Главна и Краци 1-1 и 2-2 1-2, 1-3, 1-4 и 2-1. 

-комплетно поставена водоводна линија атмосферска и фекална канализација

За 2021 останува за асфалтирање дел од Методија Џ. Џико. Вкупната вредност на проектот е 11.685.670 денари со вклучен ДДВ и до сега се искористени 80% од вкупната сума на проектот, останата сума во висина од 3.322.180 денари ќе се реализира во 2021 година за што треба да се предвидат во буџетот на општина Кавадарци за 2021година. 
Проект за локални патишта


Општина Кавадарци во 2020 година, аплицираше со 6 проекти за реконструкција на улици кои се дефинирани како приоритетни за реконструкција во 2021 година. Следните улици се предмет на овој проект: ул.Илинденска, ул.Пионерска, ул.Браќа Џунови, ул.Дисанска, ул.Западен Булевар, реконструкција на  локален пат  од с.Ресава до брана Тиквеш. За сите проекти е изработена проектно техничка документација и ќе се реализира во две фази.

Во првата Фаза ќе се реализираат следните проекти:
· Рехабилитација на горен слој на коловозна конструкција на улица Илинденска

· Рехабилитација на горен слој на коловозна конструкција на улица Пионерска

· Рехабилитација на горен слој на коловозна конструкција на Браќа Џунови

Во втора Фаза ќе се реализираат следните проекти:

· Рехабилитација на горен слој на коловозна конструкција на улица Дисанска
· Рехабилитација на горен слој на коловозна конструкција на улица Западен Булевар
· Реконструкција на локален пат од село Ресава до брана Тиквеш.
Проект,,Градење на општинските капацитетите за спроведување на проекти

УНДП и Шведската агенција за меѓународен развој СИДА, во 2018 година го отпочнаа проектот за Градење на општинските капацитети за спроведување на проекти. Целта на фондот за техничка документација е да се зголеми капацитетот на општините за да подготват  основни и покомлексни инсфраструктурни(развојни) проекти кои што ќе бидат подготвени за финансирање. Вкупната сума на располагање во рамките на овој Повик изнесува 1 000 000 америкакански долари. Минималниот износ за аплицирање е 10 000 долари а максималниот 30 000 долари по општина. Општина Кавадарци во 2020 година аплицира со проект за Изработка на проектна документација за реконструкција на извори,водоводна и фекална мрежа со колекторски систем. Вкупната вредност на Проектот “Изработка на проектна документација за реконструкција на извори,водоводна и фекална мрежа со колекторски систем” е во износ од 33 000 УСД или 1 815 000 денари. Општина Кавадарци обезбеди дополнителни средства за кофинансирање на овој проект во висина од 165 000 денари, кои треба да се предвидат во буџетот на општина Кавадарци за 2021 година.
Консултантски услуги и ревизија за проекти


Консултантски услуги за изработка на студии за потребите на секторот за ЛЕР. Вкупната сума за консултантските услуги која што е потребно да се предвиди во буџетот за 2021 година изнесува 1 000 000 денари. 
Стратегија за Локален економски развој 2021-2025

Стратешкото планирање за локалниот економски развој на Општина Кавадарци претставува темелна алатка за планирање на развојот на општина Кавадарци, која се состои од следните компоненти: состојбите и ресурсите со кои располага општината, насоките, идеите и плановите за идниот економски развој, како и трасирање на патот за остварување на планираниот реален и остварлив локален економски развој

Методологијата со која се изработува Стратегијата за локален економски развој за Општина Кавадарци ги следи Предлог Насоките за стратешко планирање во единиците на локалната самоуправа подготвени од Владата на Република Македонија, Генералниот Секретаријат на Владата на РМ и Министерството за локална самоуправа на РМ, и истата е усогласена со сите тековни и релевантни европски, национални и локални стратешки документи. Дополнително, Методологијата за изработка на Стратегијата за локален економски развој за Општина Кавадарци ги инкорпорира карактеристиките, расположливите ресурси, потенцијалите, компаративните предности, можностите, преференциите и очекувањата на локалната заедница во областа на локалниот економски развој на Општина Кавадарци. 
Услуги за превод 

За потребите на одделението за јавни набавки за правилна примена на измените во законот за јавни набавки, член 36а и член 54 од Законот за изменување и дополнување на Законот за јавните набавки („Службен весник на Република Македонија“ бр. 130/2014) како и за потребите на секторот за Локален економски развој, за конкурентно аплицирање пред странски и домашни донатори, од буџетот на општина Кавадарци ќе се обезбедат средства во висина од 50 000 денари, за услуги за превод на тендерска и проектна документација.
Проект,, Општинско корисна работа”, финансиски поддржан од УНДП и Министерството за Труд и Социјална политика.

Проектот за општинско корисна работа е финансиски поддржан од програма на Обединетите нации –УНДП и Министерството за Труд и Социјална политика. На територијата на општина Кавадарци  се реализира во периодот од 1-ви Септември до Март 2021 година. Времено се ангажирани 13 невработени лица, како негователи во период од 6/7 месеци, со работен ангажман од 20 работни часа неделно и надоместок од 9000 денари бруто. Општината го финансира делот за персонален данок на секое ангажирано лице и осигурување од повреда при работа. Ангажманот на лицата се состои од пружење елементарна помош и грижа за стари и изменоштени лица, и лица со оштетен вид на кои им е неопходна подршка и помош. Општина Кавадарци во 2021 година планира да аплицира по новиот повик од УНДП за услуги коишто се предвидени согласно Годишната програма на МТСП и УНДП. За таа цел потребно е да се предвидат финансиски средства во буџетот за 2021 година, во  висина од 412 200  денари. 
Реконструкција на регулирано речно корито на река Луда Мара, со партерно и урбано уредување 

Проектот за “Реконструкција на регулирано речно корито на река Луда Мара со партерно и урбано уредување”, е аплициран  од страна на Вардарскиот плански регион во 2019 година согласно Програмата за рамномерен регионален развој за 2020 година. Проектот се реализира во два дела и тоа 2020 и 2021 година за што се обезбедени средства во висина од 21 504 969 денари, а општина Кавадарци учествува со сопствени средства во износ од 15 876 998 денари. Согласно проектната документација ова е четврта фаза и е со должина од 700 метри. Во текот на 2020 година е извршена целосна реконструкција на овој потег.   
2.Рурален развој
Согласно програмата на Бирото за регионален развој за 2021 година, како и Програмата за рамномерен регионален развој и развој на подрачја со специфични развојни подрачја за 2021 година, општина Кавадарци ќе аплицира сопствени проекти за развој на руралните подрачја. Општината ќе ја искористи можноста за аплицирање со сопствен проект за финансирање на проекти за развој на планските региони врз основа на предложени проекти од советите за развој на планските региони.
Согласно програмата на Агенцијата за финансиска поддршка во земјоделието и руралниот развој за 2021 година општина Кавадарци ќе аплицира со сопствени проекти по трите мерки и тоа: Мерка 321 Подобрување на квалитето на животот во руралните средини, Мерка 323 – Зачувување и унапредување на традиционалните вредности во руралните средини и Мерка124-Пристап до земјоделско земјиште. Општината ќе ја искористи можноста за аплицирање со проект во парнтерство со Вардарскиот плански регион, како дел од програмата за развој на планските региони за 2021 година.
3. ТУРИЗАМ

Интегрирана програма за развој на Туризмот во општина Кавадарци 
Проектните активности се започнати во 2020 година, со потпишување на Договорот за под грант во рамките на проектот за локална и регионална конкурентвост во областа на туризмот. Вкупната проценета вредност на Проектот,, Интегрирана програма за развој на туризмот во општина Кавадарци,, изнесува 37 242 799 денари, од кои 31 283 951 денари или 84% се од програмата за локална и регионална конкуренстнот, додека останатите 5 958 848 денари или 16% се сопсвено учество од општина Кавадарци. Активностите за Реконструкција на локалниот пат до Михајлово се веќе започнати, и се очекува да бидат завршени во 2021 година. Поставувањето на трите виснки порти се завршени во 2020 година и се веќе ставени во функција.
Потребно е општина Кавадарци да предвиде финансиски средства во висина од                 5 958 848 денари во буџетот за 2021година. 
СУБВЕНЦИИ ЗА ТУРИСТИЧКИ МАНИФЕСТАЦИИ, ПРОЕКТИ И ФОРУМИ ОД ОБЛАСТА НА ТУРИЗМОТ

Министерството за економија, секоја година распишува Јавен повик за субвеницонирање на проекти за туристички манифестации, проекти и одржување на форуми од областа на туризмот. Максималните финансиски средства според правилникот што може да бидат доделени се 120 000 денари. Општина Кавадарци во 2021 година, ќе аплицира за субвенционирање на манифестацијата Тиквешки гроздобер, како најголема манифестација во градот. 
ТЕХНИЧКА ПОДДРШКА ЗА ОРГАНИЗИРАЊЕ И СПРОВЕДУВАЊЕ НА МАНИФЕСТАЦИИ ЗА ПРОМОЦИЈА НА ЗЕМЈОДЕЛСКИ ПРОИЗВОДИ

Министерството за земјоделие на годишна основа, распишува оглас за ТЕХНИЧКА ПОДДРШКА ЗА ОРГАНИЗИРАЊЕ И СПРОВЕДУВАЊЕ НА МАНИФЕСТАЦИИ ЗА ПРОМОЦИЈА НА ЗЕМЈОДЕЛСКИ ПРОИЗВОДИ. Општина Кавадарци во 2021 година, планира да аплицира со проект за промоција на земјоделски производи (грозје, вино, ракија, маџун, гроздов сок, и останати производи од локални производители) кој што ќе го збогатат Тиквешкиот гроздобер. 
Финансиска поддршка на културни, забавни,спортски,гастрономски и еколошки манифестации

Агенцијата за промоција и поддршка на туризмот, согласно програмата за работа во 2021 година, објавува Оглас за Финансиска поддршка на културни, забавни,спортски,гастрономски и еколошки манифестации. Секоја општина/здружение, може да аплицира за грант средства во висина до 120 000 денари.

4. ЕКОЛОГИЈА
Програма за намалување на aeрозагадувањето. 

Владата на Република Македонија во текот на 2020 и 2021 година, објавува Јавен повик за реализацијата на Програмата за намалување на аерозагадувањето. Согласно критерумите за аплицирање во делот на енергетската ефикасност, и тоа за промена на системот за греење, промена на прозорци и врати, градинки, основни и средни училишта, здравствени објекти и административни објекти, општина Кавадарци ќе аплицира со сопствени проекти согласно потребите на наведените институции.
Програма за работно ангажирање – Јавни работи
Врз основа на Оперативниот план за активни програми и мерки за вработување и услуги на пазарот на трудот, во наредната 2021 година, Владата на Република Македонија, Агенцијата за вработувањње објавуваат Јавен повик за јавни работи, за ангажирање на евидентирани невработени лица со ниски клвалификации за во проекти од инфраструктурен карактер и заштита на животната средина на локално ниво, во период од еден месец. Вкупната сума за едно лице изнесува 400 денари бруто по ден. Потребно е да се предвидат вкупно 100 000 денари во буџетот за 2021 година.
Проекти од областа на животната средина

Согласно јавниот повик за финансирање и реализирање на програми, проекти и други активности од областа на животната средина за 2021 година на Министерството за животна средина и Програмата за инвестирање во животна средина за 2021 година, општина Кавадарци ќе аплицира со сопствен проект по однос на оските кои што ќе бидат објавени во јавниот повик.
Општината има право да учествува и со сопствен проект по програмата за управување со водите за 2021, а проектната документација ќе биде изготвена по објавениот Јавен повик и соодветните оски за аплицирање.
Третман и подготовка на вода за пиење во Општина Кавадарци, Неготино и Росоман

Проектот има за цел решавање на проблемот со заматување на водата за пиење од водоводниот систем Лукар кое се јавува во време на поројни дождови за општините Кавадарци, Неготино и Росоман. Како повеќегодишен проект ќе се  реализира во партнерство со Владата на Република Македонија, Министерството за животна средина и просторно планирање и  Словенски центар за меѓународна соработка во висина од  4 390 000 евра. Општина Кавадарци ќе учествува со сопствени средства во проектот и тоа во висина од  248 000 евра за изградба на дел 800 метри  од цевководот, а средства во висина од 1 765 000 денари, се обезбедени во буџетот на Владата на Р.Македонија за 2020 и 2021  година, додека останатите 157 000 евра ќе се обезбедат од останатите две општини. Се очекува договорот да се потпише во првата половина на наредната година.
Проект за субвенционирање на мерки за топлинска ефикасност
- Општина Кавадарци планира во 2021година да објави повик за субвенционирање на грејни тела, како воведување на мерки за заштеда на топлинска енергија при купување на грејни тела со голема енергетска ефикасност. Општина Кавадарци за овој проект ќе издвои средства во висина од 1 200.000 денари  од Буџет на општината. Начинот и кретириумите за доделување на субвенциите ќе се определат со посебен Правилник.

Проект за субвенционирање за купување на велосипед

- Општина Кавадарци со цел да ги стимулира граѓаните за користење на велосипеди, и да се даде поголем придонес во зачувување на животната средина и физичкото здравје на граѓаните ќе им обезбеди поврат на дел од потрошените средства, за набавка на велосипед. 

Општина Кавадарци за овој проект ќе издвои средства во висина од 300.000 од Буџет на општината за 2021 година. Начинот и кретириумите за доделување на средствата за  субвенционирање ќе се определат со посебен  Правилник.

5. РАЗВОЈ НА ИНФОРМАТИЧКА ТЕХНОЛОГИЈА И ТЕЛЕКОМУНИКАЦИИ 

Во текот на 2021 година, планирано е да се изврши подобрување во системот на информатичка технологија и телекомуникации во општина Кавадарци, за што се предвидени финансиски средства во висина од   3 781 800 денари. Планирано е да се изврши подобрување на следните работи:
· Надоградба на софтвер  за данок на имот данок на имот. Во буџетот за 2021 година предвидени се вкупно 315 000 денари.
· Надоградба на софтвер за менаџирање на податоци, Автоматизирано поднесување набарања за прекувремено користење на општински улици и патишта, надоградба за проекти, препорти и одржување за една година – потребно е да се предвидат во буџетот за 2021 година вкупно 354 000 денари

· Одржување на ГИС и надградба, Во буџетот за 2021 да се предвидат         210 000 денари

· Систем за аудио комуникација со диспечерски центар (комуналец, ппе, Г.П, Мој општинар) Во буџетот за 2021 да се предвидат 135 700

· Оддржување на сервер, комјутери, мрежа, видео надзор и телефонска централа, и систем за работно време. Вкупно предвидени средства во буџетот за 2021 година се во висина од 106 200 денари.
· Одржување на МБС систем (Архива) Во буџетот за 2021 да се предвидат    82 600денари

· Интернет-општина,пожарна и пешачка патека – Да се предвидат во буџетот вкупно 180 000

· Фиксен телефон – Да се предвидат вкупно 220 000 денари во буџетот за 2021 година

· ЕРП Систем – одржување. Во буџетот за 2021 да се предвидат 177 000 денари

· Изнајмување на оптичко влакно за потребите на Save city 10 нови – 23 стари локации, плус патека Моклиште и 4 нови локации. Во буџетот за 2021 да се предвидат 354 000 денари.

· Видео надзор на град Кавадарци – надоградба на детски паркчиња, патека моклиште. Во буџетот за 2021 да се предвидат           1 416 000 денари

· Набавка на ИТ опрема ( компјутери, монитори, прожектор) Во буџетот за 2021 да се предвидат 182 900денари
· Лиценци за антивирус (80) – Потребно е да се предвидат во буџетот за 2021 година вкупно 118 000 денари

· Sophos -XG 210 Renewal лиценца за една година - Потребно е да се предвидат во буџетот за 2021 година вкупно 118 000 денари

· Гпс уреди на општински возила – 118 000
· Хостирање на маил и веб – 94 400
6. ОБРАЗОВАНИЕ И СОЦИЈАЛА

Проект за подобрување на социјалните услуги

Министерството за Труд и социјална политика и Општина Кавадарци го потпишаа Договорот за Грант за подобрување на социјалните услуги во општина Кавадарци во висина од 10 889 000 денари. Овој проект ќе се реализира во партнерство со Црвен Крст од општина Кавадарци, кои делуваат како Даватели на услуги. Услугата обезбедува помош во вршење на основни (лична хигиена, облекување, мобилност во домот, хранење, користење тоалет, менување на пелени) и инструментални (поддршка при чистење, посредување за поправки, перење, готвење, купување продукти, надворешна мобилност, земање медицинска терапија) активности од секојдневниот живот до 80 часа месечно, за лица со намален функционален капацитет кои неможат сами да се грижат за себе, со цел да продолжат да живеат во сопствениот дом и да водат независен живот во заедницата. Услугата опфаќа до 100 стари лица, кои ќе ја добиваат услугата согласно Правилникот за начинот и обемот на социјалните услуги, нормативите и стандардите за давање на социјалните услуги помош и нега во домот. („Службен Весник на РСМ“ бр.268/2019). 

Трошоци за воспоставување на социјална услуга во висина до 1.673.000 денари, а Вкупно трошоци за давање на услуга по проектиран број на приматели на услугата т.е. согласно бројот на негователи за доставување на услугата за 12 месеци во висина од максимален износ до 9.216.000 денари..

7.ИЗВОРИ НА ФИНАНСИРАЊЕ НА ПРОГРАМАТА

-Грант за социјална вклученост-За реализација на овој проект потребно е општината да предвиди финансиски средства во висина од 3 322 180 денари во буџетот за 2021 година.

-  Консултантски услуги и ревизија за проекти- Вкупната сума за консултантски услуги која ќе се предвиди во буџетот за 2020 година изнесува 1.000.000 денари.
-Услуги за превод, за потребите на одделението за јавни набавки и секторот за локален економски развој за превод на тендерска и проектна документација  потребно е да се предвидат  50. 000 денари во буџетот за 2020 година. 

- Проект,;Градење на општинските капацитети за спроведување на проекти- Вкупната вредност на Проектот “Изработка на проектна документација за реконструкција на извори,водоводна и фекална мрежа со колекторски систем” е во износ од 33 000 УСД или 1 815 000 денари. Општина Кавадарци обезбеди дополнителни средства за кофинансирање на овој проект во висина од 165 000 денари, кои треба да се предвидат во буџетот на општина Кавадарци за 2021 година
-Проект “Општинско-корисна работа”, финансиски поддржан од УНДП и Министерството за Труд и Социјална политика. Во буџетот за 2021 година, потребно е да се предвидат финансиски средства во висина од 40.000 денари, со кои се финансира делот за персонален данок на секое ангажирано лице и осигурување од повреда при работа.

-Проект ”Реконструкција на регуларно речно корито на реката Луда Мара, со партнерно и урбано уредување”. Општината треба да предвиди финансиски средства во висина од            7 982 000 денари со вклучен ддв во буџетот за 2021 година.
- Проектот “Интегрирана програма за развој на Туризмот во општина Кавадарци”. Потребно е општина Кавадарци да предвиде финансиски средства во висина од 5.958.848 денари во буџетот за 2021 година.

- Проект за субвенционирање на мерки за топлинска ефикасност, Општина Kавадарци за овој проект ќе издвои средства во висина од 1.200.000 денари од Буџетот на општината за 2020 година.
- Проект за субвенционирање за купување на велосипед- За овој проект општина Kавадарци ќе издвои средства во висина од 300.000 денари од Буџетот на општината за 2021 година. 
-Развој на информатичка технологија и телекомуникации- Потребно е да се предвидат финансиски средства во висина од 3 781 800  денари во буџетот за 2021 година.
Распоред на Буџетски средства
Активностите од оваа програма се финансираат со посебни ставки од Буџетот на општината. Проектните активности се предвидени во буџетот на општината во Г програмата која содржи три потпрограми Г1, Г2 и ГА, програмата Ј-комунални дејности од буџетот на општината и програмата за урбано планирање Ф.

Завршни Одредби
Програмата влегува во сила (8)  осмиот ден од денот на објавувањето во ,,Службен Гласник на Општина Кавадарци,,.

Бр.08-6496/26                               СОВЕТ  НА ОПШТИНА КАВАДАРЦИ
            16.12.2020 година                                                   Претседател,

 К А В А Д А Р Ц И                                                Ристо Сакалиев
